Mingae tsuina'chyve atesian'chy va Cuyabeno’si
tevue'jennma kundase’rama kanjaen'ine

iJunguesitsi Cuyabenos( tevue’njen kundase’pama kanjaen’chu?

Ke tiveni am’bian’chumanda’ts ates(’fa tevue'njen’st kundase’pama kanjaenchu’kaen, fue avija'a usha'chu vata'tsi echhuen tsave jin'‘chu'chu
kundase’pama kajaen'chu tuya'’kaen tevuen’jensiikh(. Va tevue’njen kundase’pama kanjaefie sumbuen’chuta'tsu Reserva Cuyabeno’su
a'indekhui’khu tsun'chu. Va kundase’pama kanjaene tsun'chunga ke atheya'chu cundase’pa jin'chuta'tsG sumbue’chu pai va Aukha’tshia andeni
kanse’sd kha'i a'indekh( cundase’pa’ye, tuya’kaen usa'chuve tsa cundase’pa’si tevuen’jenga tshatsha tevuen'chuta’'tsG Cuyabeno’si
dbshandekhai’kha tsun'chu.

Vama ke'i tsuie anshaenenda’tsi khuan'gi a'ive injenge, fue’khu kudase’pama kudase’s (tsandie cundase’sl, plshest u, mikumba me’in,
ikundases(indekh(l!) tuya’kaen fue’khu pana’s(, jpupa panasiandekhd! Majan kundasestndekh(ta'tsi kundase’pama kajaen'chumbe sepakhufanga
ja'faya’chu tuya'kaen bupa panasindekh(ja kundase’pama kajaen'‘chumbe utdfani.

Kundase'si a'indekhita’'tsd tevuen’jema kamba afahakhaya'chu tuya’kaen tshatsha tevuen’chu jin'chuma’khe kanje’ia’khaya’chu majan bupa
pafnastndekhlnga va chipiri rande Cuyabeno’si kundase’pama kajaen’chunga.

iMikumbats( tevuen’jens kundase’pama kajaen’chuja Aua’'me injinge'chu atesiana’chunejan?

iMinga'ninda’tiki asi'‘thaembi fiua’'me min‘ge’tshe injinge'chutsi tevuen’thima kanjafie tuya'kaen tevuene? Tevuen'thima kafie tuya'kaen tevuene
atesU’ninda’ts0 inja'tshi sumbu'thi fethayeya usha'chuma tsuiie, tsu'nindan'gi jukhaningaeja usha'faya injantshe injingue’chuma tsufie ingi
kanse'pane.

(Junguesiine’tsll injinge ingi tevuen’thima kafie ateslye’ja ingi kanjan’je’‘chuma panambi’ninjan? jjunguesine’tsi injingue tevuene ates(iyeja inge
in‘jan'chuma a'tatshe kundaye ushambi’'ninjan? Va khuan'gi afa’chuta’tsG Aua’'me injinge'chu kanjantevuena’chuve ates(ye, tsa’kansits( va
tevuen’jenst kundase’pama kajaen'chuja huame Autshia injingue'chu atesiafia’chune’ja.

A'tatshe kundaseye ushaye ingi asi'thaen'chuma, sema’faya’chungi injan’tshe ingi tansitshe afaya’chuma, ingi tisu in’jamba afa’je’‘chuma futshi khen
injamba dyumbe afaye. Cundase’pas( tevuen’jenma pa'iatshe tevuen’thima kamba kundaseyeta’tst fuiteya ingi a'tatshe tuya’kaen fuengas(ne

pa'natshe kundaseye ushaye.

Khaufas na'fa, kundase’pama kundase’jechuma pananenda’'ts fliteya ingi a'tatshe panafe atesiye tevuen’thima kamba afa’je’chuma, ingi
in‘jan'‘chuma bithaene tuya’kaen ingi pafnamba jayi'chuma ingi tsuveni inja’iakhaye.

iMingae tsuna’chu va Cuyabeno’si tevuen’jen kundase’pama kanjaen'chui’kh(?

1. Fue kundase’pama isUja tsumba tevuenjenjenkhua khuan'gui bufa’chuve bunajan, tevuenthipa tevuenjenjenkhua tisia’'ve tuya'kaen tshatsha
tevuenthipama’khe tisia've. Khilipa’puenjan tevuenjenjenkhua agathu’pama ka'nakha tise pavefa’si andepa’si Gtdfa’thi jin'chuma. Khuan'gi
phinakhdmaki am’biafa tevuenjenjenkhune, fue’khu tevuen’chus( tuya’kaen fuesd tshatsha tevuen’chus(’ma.

2. Tsa’kaen tevuenjenjenkhua tansi’siamba kani'nianjan tshatsha tevuenthipa tevuenjenjenkhua fue changu phifiakhG GtGfani jin'the tsa Cuyabeno’st
tevuenjen kundase’pama kanjaen’chunga, tsumba anshaenthi’s( tshatsha tevuen'chuma kanjaenja a'i bupa pafa’jefanga.

3. Khiifnaja tsa tevuenthipa tevunjenjenkhua phifiakhunga tansi'siamba majan tevuen’thima kamba kundeseye tsun’jen'‘chumbe phurutshe, kaentsa
tevuen’thima kamba cundase’nakhaye ushaye, tshatsha tevuenthipa tevuenjenjenkhua kha'i panshanshaen’jen’ni.

4. Ja'fivja, kundase’pama kanjae’jenchumbe sepakhufanga khitsGja tsumba kundaja tisG inisema tuya’kaen majan kema kundase fliteye
tsunjenchundekhiimbema’khe. Anshaenjan tevuen'thima kamba kundaseye ma’kan tshatsha tevuen’chuma ke a'indekh( bupa kana’je’chusima,
kundase’pa anshaenthi’s( tevuen’jenjenkhua.

5.Injan’jenja keki kanse’pama afeya ke kundase’jechu kundase’pane, pui a'iakan kundase’pani jin‘chune fuest fuest aya'fa jenkhdve tsumba kundaseja
kaents( Aukha’tshia kundse’pave pahanene.

6. Aiyeje ke anshaen’thi’sG tshatsha tevuen’chune kundase nani'‘nda, sumbuenja tsa tevuen’jenjenkhua ke pavefanga tsumba kanjaenjan fuesa tse’thie
jayichu tshatsha tevuen’chuma bupa pafasindekhdnga. In‘jana’ki tevuenjenjekhua kambiana’chu khen fue tsaikiki’khu kundase’pama athdifaensi
athepa tuya’'kaen fue kiina agathu’pa tevuenjenje’khuni jinsi. Tsa’kaeni tsu'nakhaja usefa’pa’singa napiyan'gae.

7. Ke tevuen'thima kamba kundase’je’chu tevuen’jenjenkhua nani’hakha’ta fuesima kambia'fiakhaja. Tsa'kansitsG injinge’chu tevuen’thipa
tevuenjenje’khu’st phifakh(ma tansi’'siamba am’biafie, va tsd fuiteya tevuen'thima fiutshe kamaba kundaseye.

8. Aiye’je kundase’pama nanin'da, tsunjan va tevuen’jembe sepakhufani manda'’chu jin'chuma ti‘tshe ates(’nakhaye va Cuyabeno’sGi tevuen’jens
kundase’pama kanjaen'chune.

Ma’kaengi sumbuene usha'fa pa’khu injinge’chuma va Cuyabeno’si tevuenjen kundase’pama kanjaen’chu’siima:

« Va tevuen’jenni usha’chu manda'’chu jin'chuma tsunjan ke atesGstndekhGi’kh( pGi kundase’pama nani'fiakha’ta, tsatsG kema fliteya pa’khu
injinge’chuma sumbuefie va teveuen’jen’sima.

- Va tevuen’jei’kh(ta’ki semafe usha pUi kankhefa’si a’'ikh(, kuendzandekh(ta'tsi kundase’sive daye usha'fa tsunsi dlshandekhiGja bupa
panastndekhdve. ;Mikumba thl'seye usha’fambi pui nakh{’'sindekhiima?

« Injan’tshi kundasesiindekhima khatsianjan, fue’khu pai kundase’pa’st a’'iaka’ne. Tsa’kaen tsu'ninda’ts kundase’paja kanse’pama isya usha’chu
jenchu tuya’kaen fuest fuest jenkhaGi’kh( kundase'ninja.

- Jenane’ki usha usha'chu jefiakhe’sima kundase’pai’kh( kaentst Aukha’tshe pananene. Akhia sye ushaki jenafe junguesa Unjin'kaen jenkhe’sima
Gnjine kundase’je'ta, fuesi shishi’kaen jena’chuve, jtsa’kaen ki usha’chuma tsufie ushal

« Fue cundase’pambe usefa’pama kambianjan. Ihajane’ki usha ke atesGsindekhGima kaents( klna usefa’pave sumbue’nfaye kundase’pane, tsumba
kaentsa tisO'pa tshatsha tevuen’faye tise’pa in‘jamba sumbuen’chu usefa’pane.

« iSumbuenjan fuest kina kundase’pave tsa tevuen’jen’sti kundase’pama kanjaen’chune! Injingeya'ts( ju'st tevuen’jen A4 khen si'chu fuest kiina
tevuenjenjekhue sumbuene. Injan’jenjan, sumbuena’chuki tevuenjenjekhuaja enthingue tshatsha tevuen’chuma kaniaefie kundase’pama
kanjaefha'’chunga tuyakan fuest enthinge tevuen'chuma kaents( majan kundase’s(i tevuen’thima kamba kundaseye ushaye.

« Va tevuen’jeikh(i injan'tshe semajan kaentsl ke atesGsndekh( ates('faye usha'chu cundase’pa ingi kumuna’st jinchu'chuma. SGja kaentsa tise’pa
mamakhashendekh( tuya'kaen tise’pa yayakhasheyendekh(ima ifiaja’faye tise’panga kundaseye ingi a'i kundase’pa jinchu’chuma tsumba kaents(
tse'thie tsama tsun’faye tevuen’jen’sti kundase’pama kanjaen’chui’kha.

i'tshe atesaye tsuna'chy:

PUi kundase’pama nanin’da, kundase’faja ke ateststndekhdi’kh(, tise’pa’khe asi‘thaen'chuma pafamba. Tse'thie ki, atheya usha'chu ifajapafia’chu
tuya’kaen tsuna’chu jin‘chuma tsata'tsd Autshiya pli cundase’pa’si tevuen’jenne, tuya’'kaen tsd jin fues( ifajapafa’chu tuya’'kaen tsufa'’chu pui
kundase’pa’ne tisia've. Vata'tst fUiteya ti'tshe Autshe tuya’kaen a’tatshe panafie.

Ke tsufie usha'chu:

«Antheja kaentsa dashindekh( kundasekhu'faye tise’pa atesu’je’chu ethikh(inga. Me'iontsG nuua’me u Rua’'menbichua afa’chu, antheja kaentsa
puiyi'khu tise’pa asi'thaen’chuma afaye. Tsa’kaen tsun'datst ates(’faya puini afapa pafnakhuye.

Tsunjan usha'’chu tshatsha tevuen'chuve tuya'kaen tevuenfia’chuma tise’pama kaentsd fliteye in‘jana’chuve, asi'thaenfie ma’'kaen tsuna’chuve
atesU'faye, tuya'kaen tise’pa asi'thaen’chuma tshatsha tevuemba kanjaefie usha'faye.

«Majani’khets( kema ti'tshe atesimbi ke atesGisindekhima. Thl'sefangi o in‘jafangi kaentsa ke va tevue’jenni tsuna’chu jin'‘chuma tsumba atestpa
ti'tshe usha'chu fuesiive sumbuemba dashindekhi’khd semana’chuve sumbuefie dyumbe’yi junguesiima ti‘tshe khaningafa’khue tsune injinge'ni,
injamba jungues( kankhefa’s dishiindekhimbe u junguesive in'jafe atesi'chundekhiimbe tsufa’chuve sumbuefrie.

Ifhajapana’chu tuya’kaen usha'chu tsuna’chu:
Va ifajapafna’chu tuya'kaen tsufa’chuta’tsi tsufie ushaye akhiajanga pli kundase’pane. Ushaki tsune majama ke ates(sindekhii'’khGi semarie
in‘janda, ushaki pa'khu jin'chuma tsufie u tsambi'ta fue ifajapafia’chuveyi, jinjinguembi’tsd! Ti'tshe injinge'’chuta’tst ke atesGstndekh( kaentsG
pafna’faye tsumba tise’pa in‘jan'‘chuma kundase’faye tuya'kaen asi‘thaefie cudase’pane, kaentsi afaye dyumbeyi puiyi’khu dziyapa kuendzaningae
dyaipa pana’jefani.

1. ;Avuja‘fatiki va kundase’pama? ;Mikumba?

2. ;jMa’'kan kundase’pa’su a'iaka’maki titshe avija’'fa? ;Mikumba?

SUja dGshindekh(ma kaents( tshatsha tevuen’faye tise’pa ti'tshe avuja’chu kundase’pa’st a'iakan’'ma.

3. ¢Jindi jungues ke'i kundase’pa’siima chi'ga’chu? ;Mikumba? ;Mingae’ki kambiafie usha'fa?

4. ;Minga'tst ke'ine kundase’paja? ;Fuesu fuesh aya'fa jenkhati jin? ;Ma'kan aya’fa jenkhUmaki ti'tshe avuja’'fa?

5. {Mane’ts va kundase’pama sumbuen’fa khen ki in’jan? ;AtesGtiki ma’kan kumuna’s’'ye’tst va kundase’pama sumbuen’chu?

6. ;Mingae’ki asi'thaen’fa kundase’pasi tshatsha tevuen’chune? ;Ma’kan tshatsha tevuen’chumaki ti'tshe avuja‘'fa? ;Mikumba?

7. {Av(ja’fatiki ma’kaen kundase’pa nanifie'chuma? ;Mikumba?

Ke atesGsindekh(ima s(ja kaents( tshatsha tevuen’faye fue tevuenjenje’khunga fue khaninga’a usefa’pave kundase’pane tsumba kaents(
kundase'faye tsama.
Dashindekh(ma sja kaents( tevuen'faye tise’pa in‘jamba sumbuen’chu kundase’pa’st usefa’pane.
8. ;Majanda'tiki kundaseye in’jan’fambi fue kundase’pama tevuen’jen’sQi kundase’pama kanjaen'chui’kh?
Ke atesGs(indekh(ma suja kaents( tis( in’jamba k{ina kundase’pave sumbuen’faye.
Majandekh(ta'tst tevueie usha’fa kundase’pama tsunsi kha'ija tsa kundase’pane’tsli tshatsha tevueniie usha'fa.

Tapunakuna, ruranakuna:

Aiye’je va kundase’pama kanjan nani'nda, semajan ke atestsindekhai’kh( vani jin'‘chu ifajapafia’chu tuya’kaen usha'’chu tsufa'’chu jinchui’kha.
Nua'me injinge'chuts( anshaen’thi’sd ifajapanachui’khGi anshaemba jaye, tsumba, ushaye'nijan pa’khuma nanife. Tsa’kaen tsu'ninda’tsi
dishindekhija a’tatshe pafiamba asi‘thaemba kundaseye usha’fa tsa kundase’pane.

{Maningaetsd Unjinja ja?

1. ;Maningaets( tslipa jayi Juana tsa thesija?
2. ;Jungueslne’tst nai’ki chipirija injinge Juanane?
3. {Mingae'tst da’je Gnjinve me’ioninja?
Ke atesGsindekhima ifajanja kaents( tshatsha tevuenfie mingae da’jechuma Gnjin tGimbi'nijan.
4. Pa’khu na'en tsampini jin'‘chu samba’nijan, ;mikumbats Tomas tsa suk{ja chan'dia ande jinningaeja chhajin ja pafafe mingae dapats( pa'khu tsampija
samba’je?
5. ;Mingae'tst athian sefakhunijan Gnjin tdi‘jenijan?
Ke atesGisGindekhima ifajanja kaents( tshatsha tevuen’faye mingae’tst athian sefakhu tuya’kaen tsampi (njin tdi’jenija.
6. Injankanfaja tisma fue Gnjin sGn'dd’chu khen, ;minga’ts( ke tsaiki na'enga napiye’ja?
Ihajanja ke atestGs(indekhGma kaents( tisima fue (njin sin'dlchu khen in’ja’'fie, tsumba kaents( tshatsha tevuerie tise ma’'kaen na’enga napi'‘chu tsaikima.
7. i{Mikumbatst humbiye’je cuendza tuya’kaen ates('chu atsa tava’jinja?
8. ;Junguestimats( athe’fa Juana tuya’kaen Tomasja tsampi’ye tsdi jayisi ti'tshe ju’rutshe da’'ninja?
9. Tisima in’jakan'faja Juana tsa thesi u Tomas tsa suk(’kaen jumba'chu katikh( santshia’ni khuts(’khia’kaen, ;Mingae da’jechuveki injan’fa? ;Mingae'ki
asithaen’jen’fa?
10. {Mingae'tst daya ingi ti'tshe ti'tshe kini'sima thathd’'pue’ni?
11. {Mingae'tst daya ingi nasipakh(ja Gnjive me‘ioninja?
12. In'jankan’faja Tomas tsa suk( vani ingi kumunani ja'fiu jipa tise kundaya'’chuma kunda'chuekan’jan, ;mingae’te stiya?
13.;Mingae tsuie usha’fa kaentst (njin jinchuye, na'en sambambe kafe tuya'kaen Juanaja khembeyi napi’jeye ushaye singlkhani?
Ihajanja ddshindekhima kaentsu tshatsha tevuen’faye tise’pa mingae tsumbatsa santshe tsampi da’je’‘chuma fuiteye usha'fa.

Nukha'tshia dyandyakh(
1. ;Mikumbats( Pedroja khipue’'s? ;Mikumbatsi ambe’yi kan’jen?
2. ;jMingae’tst da Pedro yayakhashe'yei’kh(? ;Manitst kanjen Pedro yayakhashe'yeja?

Ihajanja ddshindekhima kaents( tshatsha tevuen’faye tise’pa yayakhasheye u tise’pa mamakhashendekhiima

3. {Mikumbatsu Pedroja tisQyi jaye dyuju tsampiningae? ?Ke'imanda’ti dyue'fia tsampini tisQyi jaye?

Ihajanja ke atesGsandekhima kaentsi asi'thaen’faye tise’pa minga'ni dyue’si’chuma tsumba kaents( tshatsha tevuen’faye tsama kajaene.

4. ;iMingae’tst da Pedro nai’ki chipirima ise’'ninda?

5. {Mikumbatsa Pedro yayakhashe'yeja khipue’sti’kha kan’jen?

6. Pedro yayakhashe'yeta’tsti s tise ayuninde athiafna. ;Minga'ya’tsa tsa ayu’uchu khen ki asi'thaen’fa? ;Mingae'te Pedroma tise yayakhashe'yeja stya
ayuni?

7. i{Ke'ita'tiki ayu’uye atesi'fa tisG yayakhashe'yei’kh(1? jthesima ayu’uye atesd’fatiki? ;jJungues( Aua’me injinge'chu ayu’'uchuma am’bian’fatiki?
Ihajanja dashindekhdma kaents( tshatsha tevuen’faye tis(’pa junguesiima ayu’uchuma u tsambi‘ta tise’pa in‘janda Pedro tise yayakhashe’yema
tise ayuni kachai'‘chuma.

Tise’pa in’janda, ke atesGsindekhita'tsd tevuemba kundaseye usha’fa tise’pa junguesiima ayu’uchuma

8. ;{Minga'tsi tsa Aukha'tshia dyandyakh( Pedronga tise yayakhashe’ye afe'chuja?

Ihajajan ke atesGsindekhima kaents( asi'thaemba tshatsha tevuen’faye tsa fiukha'tshia dyandyakhima.

9. ;Junguesl Aua'me injinge’chumatsd Pedroja kundaya'chu tise kumunanga? ;Mingae’te sliya tsa fukha'tshia dyandyakh(ma utsian’si pGiyi'khu a'i
tise'ma pana’jen’fani?

10. {Mikumbatsu injinge’chu a'indekh(, ana’chundekh(l tuya’kaen pa’khu kansia tsampini jinchu'chuja fuen’gatshe injankhupa kanseye ates(ye?

Ke atesGsindekh(ma ifajanja kaentsd asi'thaen’faye minga’ya’tst pa’khu andeja a'indekh( fuengae injakhupa afa’chu tuya'kaen pa’khu kansia
jinchuchui’kh kanseye atesimbinija.

11. Pedronga tise yayakhashe'ye afe’chu dyandyakhuta'ti tise’'ma fuiteya kumuna’st aindekh tise’'ma pafha’faye. ;Mingae Pedro suya khenki in‘jan’'fa
tise aindekhdnga? ;Mingae'ki ke'ija su’'faya ke kumunanga ke'ikhe Pedroa’kaen Aukha’tshia dyandyakhiima am’bian’chuekanjan?
Dashindekhima inajanja kaents( tevuen’faye u tshatsha tevuen’faye junguest fiua’'me injijge’chumatsi tise’paja s(’faya tise’pa kumunanga?

Kanse'pata’tst tuya jukhaningae jayi

1. {Mikumbatsa aindekhija kundase’pa ashaenthinijan thesima dyufia muefie in’jan’fa kumuna’ne? ;Minga'ninda’ti thesija ke kumunani vathi'chu?
{Mingae'tst da?

2. ;Manits( Nantu, va kundase’pa’st injinge'chu a’'iakanve ambian’chuja?

3. ;{Mingae'tsi da va kundase’pa’s(i injinge'chu a'ia’kan tise ambianchu Nantuma fues( kankhe purutshiani kan’sa ja'ta?

4. ;Mingae’ts( sG tsa tusevapa kun’sija ainma, tise fuest kankheni japa thuvakhuefiemba inakha'chuma veya khai'ni ji'ta?

5. Aliakan injinge'chu, tsa ain, tsd injan muen thesi tise’/pama Autshe kansi tise ijama’chu tsusini uya'’chuma. In’jankan’faja tsa kan'‘chuma. ;Mikumbatsu
thesi kan'’chuja Aukimbi’e athian?
Ihajanja dashindekhima kaents( tshatsha tevuen’faye tsa thesi nukimbie kan‘chuma.

6. ;Jungueje’tst thesija kumunambe junifafanga iseye in’jan?

7. {Jungueje’ts aindekhdja fhiteye in‘janfa thesima kaents kumunambe junifafanga japa tise pishema kachaiye?

8. {Mikumbatsi thesija tise pushei’kh( kachaikhupa d@’'shiima am’biafie ushambi? jJungues(ts( tise'nejan aiye’pa?
Ihajanja ddshindekhima kaents( tshatsha tevuen’faye tsa aiye’pa jinchu'chune thesi tuya’kaen tise plshe kachaikhuye ushambichua’'ma.

9. ;ke'ita’tiki viani kanse’chu antiandekhiima am’bian’fa va kumuna’simbichua’'ma? ; Aiye’pambi’ti ke'i viani's antiandekh(ni pasian’gaye? ;Jungues(
aiye'patsd jin ke'i japa pasian'gaye’ja?

10. ;Mingae’tst da u'ma andyu’paki ataja? ;Mingae’ts( aindekh(ja tsun’fa thesima fliteye?

11. {Mingae'tst tusese’khua kun’sija st ain tsusinakhGfanga tise kue’jeni tise ambian'chu Nantui’kh( savu’jeni?

12. Kun'si tusese’khua’ta’tst s aingaja pana’jende thesi di’shima kankhembe junifafama. ;Mingae’ki asi'thaen tsa tshatsha tevuen’chumajan?
Ihajanja ke atessindekhlima kaents( tshatsha tevuen’faye thesinakhima kumunambe junifafani pafen’je’‘chuma

13. ;Mikumbats( injinge'chu kaents( thesija junifafanga japa tise plshema kachaipa di’'shlve am’biafie? ;Mikumbats( injinge'chu kaentsG thesi
atapaye?

Atsa tavan’jin tuya’'kaen baju

1. ;Mikumbats( Linaja uya’khupa anafne ushambi? ;Minga'ninda’tiki ke'ija anafne usha’fambim’bi asi'thaemba? ;Junguestne’ki?

2. iMingae'tsi daye'kan atsa tava’jinma thath( katipa rande patlG tsaikima tsun’chuekan’da? ;jMingae’'tsi bajuja tsun atsa tava’jinma se’pipa
kuiraye’ja?
Ihajanja dashindekhima kaents( tshatsha tevuen’faye mingaetst da’je baju atsa tava’jinma se’pipa khishaen'ni?

3. ;Jungueje’tsi Linaja thesia’ka’en undikh(pa ja?

4. ;Mingae’tsu bajuja s Linama tise thesia’kaen undikhGpa atsa tava’jinni napi’nijan?

5. Bajuta’tst Linama sa atsa tava’jinda'te tise tsa’'u. ;jMinga'tsa tise tsa’'u? jJunguesine’tsi u minga’sits ingi tsa'u khenja injinge ingi kanse'thi?
Ihajanja ddshlindekhima kaents( tise’pa kanse’chu tsa’'uma tshatsha tevuen’faye

6. Kundase’panga, Linatsa tis( injanmachuni ifajapana injingeti tsampima dafiumba ti'tshe Autshe kanseye. ;Mingae'ki ke'ija asithaen’fa tsestine?
;Nutshiti tsampima dafiumba ti'tshe Autshe kanseye?

7. i{Mikumbats( thesija chigatst afe’puenjan khen sa Linama tise tueki tsauningae jayi'ni?

8. In'jankan’faja tisma Lina khen, tsumba bajui’kh( kundase pasapa tueki ke'i kankheni ja'ta. ;Mingae’ki ke yayandekh(ma silya tsa rande pat(
tsaikima tsuna’chune?
Tshatsha tevuenjan u tevuenjan Lina tise yayandekhinga sliya‘chuma.

9. Asi'thaenkan’faja va ingi kumunanga rande pat( tsaikima iye tsunjen’fa khen. ;Minga'ya'chutsi tsa tsaikija ke'ine? ;Jungues( jin'thimangi se’pipa
kuira'faya’chu tsa tsaikima tsun’jen’fani?
Ihajanja ke ates(siindekhlma kaents( tshatsha tevuen’faye tsaiki tsampiye ja'‘chuma, mingae japats( tsa tsaikija usha’chu injinge'chu jinchu'chuma
danumbe'yi ingi kankheni napiya.

Elaborada por Maria Vallejo, Maria Paz Davila y Paula Teran O.

